
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঘসিটী




 সৌন্দর্য্যের ললামভূতা, কারুণ্যের প্রতিমূর্ত্তি, অলােকসামান্যা ইতিহাস-বিশ্রুতা ঘসিটী বেগম,[১] বাঙ্গালার নবাব আলিবর্দ্দী খাঁর জ্যেষ্ঠা কন্যা। ইঁহার সহিত সিরাজের শোণিত-সম্বন্ধ চতুর্ব্বিধ। তিনি সিরাজের মাতৃস্বসা, পিতৃস্বসা, পিতৃব্যপত্নী এবং মাতুলানী। মুসলমান-সমাজের অনুমােদিত বিবাহ প্রথা অনুসারে যে কোনও ব্যক্তি এইরূপ সম্বন্ধে আবদ্ধ হইতে পারে। সিরাজের সহিত ঘসিটী বেগমের এইরূপ ঘনিষ্ট সম্বন্ধ ছিল বলিয়া কিংবা তাঁহার সহিত সিরাজের বিষয়ি-জনােচিত বিবাদ-বিসংবাদ ঘটিত বলিয়াই যে তাঁহার নাম ইতিহাসের পত্রে স্থান পাইয়াছে, তাহা নহে; ভারতে ইংরাজ সাম্রাজ্য প্রতিষ্ঠাকল্পে তাঁহার রাজনৈতিক কার্য্যকলাপই তাঁহাকে চিরস্মরণীয় করিয়া রাখিয়াছে।


 আলিবর্দ্দী খাঁর জ্যেষ্ঠ ভ্রাতা হাজি অহম্মদের প্রথম পুত্র নওয়াজিস মহম্মদের সহিত ঘসিটী বেগম পরিণীতা হ’ন। প্রথম জীবনে নওয়াজিস কিছু দুর্দ্দান্ত ও উচ্ছৃঙ্খল ছিলেন বলিয়াই যে তিনি জনসাধারণের অপ্রিয় ছিলেন, এমন নহে। তাঁহার দানশীলতা ও পরদুঃখকাতরতার জন্য।


৪৭





	↑ ইঁহার প্রকৃত নাম ‘মেহেরুন্নিসা’। সয়ের মুতাক্ষরীণের ২য় খণ্ড (১০৯ পৃঃ) এই নামটীর উল্লেখ আছে। ইঁহার আরও কয়টী নাম আছে। ইনি সাধারণে ‘ঘসিটি (পারস্য ‘গহ্স্সিটী’) বেগম’, ‘ঘসিটী বিবি’, ও ‘ছোটী বেগম’ নামে পরিচিত। মতিঝিলে বাস করিতেন বলিয়া লোকে ইঁহাকে ‘মতিঝিলের বেগম’ও বলিত। ফরাসী ও ইংরাজদিগের বিবরণাদিতে ‘ঘসিটা’ ও ‘ঘসেটা’ নাম দেখিতে পাওয়া যায়। পর্ত্তগীজ ওলন্দাজদিগের বিবরণদিতে ইঁহার নাম আদৌ উল্লিখিত হয় নাই; ইহাদের গ্রন্থে ইনি ‘নওয়াজিব বা নওয়ারিষ (?) বিধবা’ বলিয়া প্রথিতা।

				 এই পাতা শেষ সম্পাদিত হয়েছে ১৯:১৯টার সময়, ২২ আগস্ট ২০২৩ তারিখে।

